SHAAX shaax TTI MNANAXT

(Very scary stories)

Virginia Beavert Halloween Time
L ch'ach'ama

Mii'mi pa-nishaa'tuna na'pu ivinsh ay'atin ts'aapa Wa'xw ! a | a-pa.
Naxsh-pa sts'atpa pa-tkw'a'tux-shana taw'nknik anaku' pa'-wiyawaaw-shana pa'chu’ imish-nan.
Kuuk iwacha paayu sts'aa't sts'a't. Chaw iwacha k'wiit a'lxayx, ku tu'x in iwacha chmuk.

Sha'aat pa-wiya'tya-shana misa-misa timnanaxt-ki. Awkunik pa-latkw'anina kaasmi-
paynk ishchit-pa. Ku kuuk pa-yik-na: " Ah! tunim-na itwana-shamsh, nch'iki i-wiya-
watiksha." Ayatin pa-shapni-ya, "Mish nam ikuunak ayk-sha?" Pa-katut-ya, ku watiksh
akatutya. Pa-tkw'anatya ku anach'axi, pa-yikna watikt-yaw. Ku anach'axi pa-tkw'anat-ya,
ku pa-yik-na anach'axi i-tkw'ana'ti-shamsh,

I-winsh i'ina ayat-nan, awnash a-shapnita,  "Shin nam wa? Kuush a-wanpi-ta ,
Mish nam tkw'anatat-wij-ta?" Kush awku, iwinsh i-tkw'atuxa ana-kwnak ipxwi-shana iwata
anashiyiin pa-tkw'atinxa. Wiyat'ish ilmayna iwinsh, ku tiknik'a ayatnan pa-payshnuu-na,
tun k aayx, plaash i-wiyakwitka. Ayat i-pxina, "Chaw awa plash taatpas inmi iwinsh-mi
ikw'ak-xash iwa kw' ink tunx tiin." Chaw pa-samxnana, ku tinik'a hawlaak almayna.

Awku iwinsh i-tux-nuu-na ayat, ku i'ina, "Chaw nash shiin a-wiyax-sh." Ayat-in pa-
ina: "Shin awku ikw'ak i-wacha ichna, plash taatpasyi." I winsh i-natxana, "Chaw nash
shiin ak'inushana plash taatpasyi." Kuuk awku pa-wiyaych'u-na. Ku kitu patkw'anatya.
Kushxi awku pa-yikna kitu a-tkw'atya kw'ink ana-tuy'in pa-tkw'a-twana-sha.

Kuuk awku pa-shukwaana, tunx iwa tun. Ku payu pa-wiyaych'u-na, ku iwinsh'in
kwaat pa-wiya-winpa ipapa ayat-nan ku pa-wayxt-ya kitu. Awku pa-twapat-ya kuunik
chaawiyat ts'aapak'a iniit-yaw.

Kwnak inishaatuna iniit-pa nch'i-ttawaxt ayat. Pa-shapniya, "Mish pam txana-sha?"






